
Annotatsiya. Ushbu maqolada zamonaviy tomchilatib sug‘orish usullari 

qishloq xo‘jaligida suv resurslaridan samarali foydalanish texnologiyasi sifatida 

ko‘rib chiqilgan. Tomchilatib sug‘orish tizimining ishlash printsiplari, an’anaviy 

usullarga nisbatan afzalliklari hamda hosildorlikni oshirish va suv yo‘qotilishini 

kamaytirishdagi roli tahlil qilingan. Ayniqsa, suv tanqisligi va sho‘rlangan 

tuproqlar sharoitida Andijon viloyati misolida bu texnologiyaning qo‘llanilishi 

o‘rganilgan. Davlat tomonidan ko‘rsatiladigan yordam va ilmiy tadqiqotlarni 

rivojlantirish zarurati ta’kidlangan, bu esa qishloq xo‘jaligi barqarorligi va oziq-

ovqat xavfsizligini ta’minlashga xizmat qiladi. 

Kalit so‘zlar: tomchilatib sug‘orish, samaradorlik, suv resurslari, qishloq 

xo‘jaligi, hosildorlik, Andijon viloyati, iqtisodiy samaradorlik, ekologiya, suvni 

tejash 

Аннотация. В статье рассматриваются современные методы 

капельного орошения как эффективной технологии использования водных 

ресурсов в сельском хозяйстве. Проанализированы принципы работы 

системы капельного полива, её преимущества по сравнению с 

традиционными методами, а также влияние на повышение урожайности и 

снижение потерь воды. Особое внимание уделяется применению данной 

технологии в условиях водного дефицита и засоленных почв, на примере 

Андижанской области Узбекистана. Обоснована необходимость 

государственной поддержки и развития научных исследований для 

широкого внедрения капельного орошения с целью устойчивого развития 

агросектора и повышения продовольственной безопасности. 

Ключевые слова: капельное орошение, эффективность, водные 

ресурсы, сельское хозяйство, урожайность, Андижанская область, 

экономическая эффективность, экология, водосбережение 

Abstract. This article examines modern drip irrigation methods as an 

effective technology for sustainable water resource management in agriculture. It 

analyzes the operating principles of drip irrigation systems, their advantages over 

traditional irrigation methods, and their impact on increasing crop yields and 

reducing water losses. Particular attention is given to the application of this 

technology in water-scarce and saline soil conditions, using the Andijan region of 

Uzbekistan as a case study. The article highlights the necessity of governmental 

support and further scientific research to promote widespread adoption of drip 

irrigation for sustainable agricultural development and enhanced food security. 

Keywords: drip irrigation, efficiency, water resources, agriculture, crop 

yield, Andijan region, economic efficiency, ecology, water conservation 

Kirish. Tomchilatib sug‘orish – bu o‘simliklarning ildiz zonasiga suv va oziqa 

moddalari aralashmasini optimal miqdorda, past bosim ostida va uzluksiz yoki 

davriy tarzda yetkazib berishga asoslangan ilg‘or irrigatsiya texnologiyasidir. 

Ushbu tizim gidravlik, agrofizik, agroximik va agrotexnologik tamoyillarga 

tayangan holda ishlab chiqilgan bo‘lib, u yer va suv resurslaridan eng yuqori 

darajada samarali foydalanish imkonini beradi. An’anaviy gravitatsion sug‘orish 

usullaridan farqli o‘laroq, tomchilatib sug‘orishda suv bevosita o‘simlik ildiz 

tizimi joylashgan qatlamga yetkaziladi, bu esa suvning sirt orqali bug‘lanishini, 

chuqur qatlamlarga sizib ketishini va eroziya jarayonlarini keskin kamaytiradi. 

Ushbu tizim orqali suv sarfi 30–60 foizgacha qisqaradi, ayni vaqtda hosildorlik 

o‘rtacha 20–40 foizga oshadi. O‘simliklarning fiziologik faoliyati uchun zarur 

bo‘lgan optimal namlik darajasini barqaror ta’minlab turilishi fotosintez, oziq 

moddalarning ildiz tomonidan o‘zlashtirilishi va vegetatsiya jarayonining 

jadallashuviga ijobiy ta’sir ko‘rsatadi. 

Andijon viloyati misolida oladigan bo‘lsak, bu hududda sug‘oriladigan yerlar 

soni yuqori bo‘lib, ayniqsa dalalarda paxta, g‘alla, sabzavot va mevali daraxtlar 

yetishtirish keng yoyilgan. Ayni paytda viloyatda mavjud suv resurslari asosan 

Norin va Qoradaryo daryolaridan shakllanadi. Biroq, iqlim o‘zgarishi, suv 

manbalarining notekis taqsimlanishi hamda qishloq xo‘jaligi maydonlarining 

kengayishi hisobiga suv tanqisligi holatlari yuzaga kelmoqda. 

2020–2024 yillar oralig‘ida Andijon viloyatida suvdan foydalanish 

samaradorligini oshirish maqsadida bir qator irrigatsion loyihalar amalga 

oshirildi. Xususan, paxta va bog‘dorchilik xo‘jaliklarida tomchilatib sug‘orish 

texnologiyalari joriy etildi. Tadqiqotlar natijasida, ushbu tizim yordamida har bir 

gektarga sarflanadigan suv miqdori 8–10 ming m³ dan 4–5 ming m³ gacha 

qisqargani kuzatildi, hosildorlik esa o‘rtacha 25–35% ga oshdi. 

Adabiyotlar sharhi. Kang, S., Zhang, J., & Peng, Z. (2002) tomonidan 

yozilgan Drip and Micro Irrigation nomli FAO hisobotida tomchilatib sug‘orish 

texnologiyalarining ilmiy-texnik asoslari chuqur tahlil qilingan. Ushbu manbada 

tomchilatib va mikro sug‘orish tizimlarining tuzilishi, ishlash prinsipi, suv va 

o‘g‘itlarning ildiz zonasiga uzluksiz va aniq yetkazilishi kabi jihatlar batafsil 

yoritilgan. FAO tomonidan e’tirof etilganidek, bu tizimlar qurg‘oqchil va suv 

taqchilligidan aziyat chekayotgan hududlar uchun muqobil yechim sifatida 

tavsiya etiladi. [1]. 

Postel (1999) tomonidan chop etilgan Pillar of Sand asarida suv 

resurslarining cheklangani, tarixiy sug‘orish tizimlarining barqarorlikdagi o‘rni 

va ekologik muammolar chuqur tahlil qilinadi. Muallif hozirgi intensiv qishloq 

xo‘jaligi modelining uzoq muddatli barqarorligiga shubha bildirgan va resurs 

tejovchi texnologiyalarni (shu jumladan tomchilatib sug‘orish) asosiy yo‘nalish 

sifatida ko‘rsatgan. [2]. 

O‘zbekiston Respublikasi Qishloq xo‘jaligi vazirligi (2022) hisobotlarida 

Andijon viloyatidagi suv resurslari, sug‘oriladigan maydonlar, paxta, sabzavot va 

bog‘dorchilikda tomchilatib sug‘orish tizimining joriy etilishi haqida statistik 

ma’lumotlar keltirilgan. Ma’lumotlarga ko‘ra, 2020–2024 yillar davomida Andijon 

viloyatida tomchilatib sug‘orish tizimi orqali suv sarfi 40–50% gacha 

kamaytirilgan, hosildorlik esa 25–35% ga oshgan. Bu holat texnologiyaning 

amaliy samarasini ko‘rsatadi. [5]. 

O‘zbekiston Respublikasi Suv xo‘jaligi vazirligi (https://www.suv.uz/) 

sayti orqali milliy siyosat, suv infratuzilmasi, yangi texnologiyalarni joriy etish va 

loyihalarni moliyalashtirish bo‘yicha rasmiy ma’lumotlar olish mumkin. Ushbu 

resurs milliy miqyosda tomchilatib sug‘orish tizimining qonunchilik asoslari va 

amaliy qo‘llab-quvvatlovini yoritadi. [7]. 

Material va uslub. Suv resurslaridan samarali foydalanish. Suv 

resurslarining cheklangani, iqlim o‘zgarishi, aholi sonining o‘sishi va qishloq 

xo‘jaligi ishlab chiqarishining intensivlashuvi sharoitida sug‘orish tizimlarining 

suvdan foydalanishdagi samaradorligi muhim omil sifatida qaralmoqda. 

Tomchilatib sug‘orish tizimi ushbu talablarga to‘laqonli javob bera oladigan, 

zamonaviy, resurs tejovchi irrigatsiya texnologiyalaridan biridir. 

1. Suv sarfini kamaytirish. Ilmiy-tadqiqotlar va amaliy kuzatuvlar 

natijasida aniqlanishicha, tomchilatib sug‘orish tizimi orqali an’anaviy sug‘orish 

usullariga nisbatan suv sarfi o‘rtacha 30–60 foizgacha kamayadi. Bu, bir 

tomondan, suvning aniq miqdorda va bevosita o‘simlik ildiz zonasiga yetkazilishi 

bilan bog‘liq bo‘lsa, ikkinchi tomondan, yer yuzasi orqali oqib ketish, bug‘lanish 

va filtratsiya yo‘qotishlarining deyarli yo‘qligi bilan izohlanadi. 

2. Evaporatsiya va transpiratsiya yo‘qotishlarini kamaytirish. 

Tomchilatib sug‘orish tizimida suv o‘simlik tanasiga emas, to‘g‘ridan-to‘g‘ri uning 

ildiz tizimi joylashgan qatlamga beriladi. Natijada evaporatsiya (yer yuzasidan 

bug’lanish) va transpiratsiya (o‘simlik barglari orqali suv yo‘qotilishi) orqali 

yuzaga keladigan umumiy suv yo‘qotishlari sezilarli darajada kamayadi. 

https://www.suv.uz/

Shuningdek, bu usul o‘simliklar uchun optimal mikroiqlimni saqlab turishga 

xizmat qiladi. 

3. Suvning maqsadli taqsimlanishi. Tomchilatib sug‘orishda suv faqat 

o‘simlikning faol ildiz zonasiga yo‘naltiriladi, bu esa nafaqat suv tejamkorligini, 

balki o‘g‘it va oziqa moddalarning aniq yetkazilishini ham ta’minlaydi. Shu orqali 

yerning ortiqcha namlanishining oldi olinadi, begona o‘tlarning o‘sishi kamayadi 

va tuproq strukturasi saqlanib qoladi. [3]. 

Natijalar va munozara. Andijon viloyatida tuproq va iqlim sharoitlari 

inobatga olingan holda tomchilatib sug'orish texnologiyasini tadqiq etish ishlari 

olib borildi. Tuproqning mexanik tarkibi, suv tarqalish chuqurligi va radiusi 

o'lchandi. Tadqiqotda PSUEAITI va ISMITI metodologiyalari asosida sug'orish 

rejimlari ishlab chiqildi va tajribalar o'tkazildi. 

Qumli tuproqlarda suv tarqalish chuqurligi 15-20 sm, radiusi 20-25 sm ni 

tashkil etsa, loyli tuproqlarda bu ko'rsatkichlar 20-30 sm va 15-18 sm ni tashkil 

etdi. Bu natijalar tuproqning mexanik tarkibi suv tarqalishiga sezilarli ta'sir 

ko'rsatishini tasdiqlaydi. 

                      1-jadval 

Тurli tuproq sharoitlarida tomchilatib sug'orish orqali suv tarqalish 

diapazoni  

Tuproq turi suv tarqalish 

chuqurligi (sm) 

radiusi (sm) 

Qumli 15-20 20-25 

Loyli 20-30 15-18 

Loy-qumli 18-25 17-20 

 

Bu ko'rsatkichlardan ko'rinib turibdiki, tomchilatib sug'orish tizimini tashkil 

etishda tuproqning fizik-mexanik xususiyatlarini inobatga olish juda muhim. 

Olib borilgan tadqiqotlar shuni ko'rsatadiki, qumli tuproqlarda suv tezroq 

shimiladi, lekin namlik tez yo'qoladi. Aksincha, loyli tuproqlarda suvning 

shimilishi sekin kechsa-da, uzoq muddat saqlanadi. Tomchilatib sug'orishda 

aynan suvning qanday chuqurlikda va qanday radiusta tarqalishi katta 

ahamiyatga ega. Masalan, har 30 daqiqada 1 litr suv tomizilganda, loyli tuproqda 

namlik 20-25 sm chuqurlik va 15 sm radiusda tarqaladi. Bu ma'lumotlar asosida 

sug'orish tartibini va suv miqdorini aniqlash mumkin bo'ladi. 

Dala sharoitida g'o'zani etishtirishda tomchilatib sug'orish texnologiyasini 

joriy qilish natijasida g'o'zaning suvga bo'lgan talabini qondirish asosiy maqsad 

hisoblanadi. G'o'zani suvga bo'lgan talabidan kelib chiqqan xolda tomchilatib 

sug'orish texnologiyasini qo'llashda havo haroratining ko'tarilishi hisobiga 

g'o'zaning namga bo'lgan talabi hisobga olingan xolda amalga oshirildi. Dala 

tadqiqot ishlarida, asosan o'rta mexanik tarkibli tuproqlarda g'o'zani sug'orishda 

tomizg'ich quvurlarini joylashtirish hamda tomizgichlar orasidagi masofa hamda 

tomizgichning suv sarfiga alohida e'tibor qaratildi. 

Andijon viloyati misolida olib qaralganda, mazkur texnologiyaning joriy 

etilishi suv ta’minotida barqarorlikni ta’minlashga xizmat qilmoqda. Ayniqsa, 

Ulug’nor, Asaka va Baliqchi tumanlarida suv tanqisligi sezilarli bo‘lib, 

tomchilatib sug‘orish yordamida suv taqsimoti yanada adolatli va samarali 

amalga oshirilmoqda. Suv tejash orqali nafaqat yangi maydonlarni sug‘orish 

imkoniyati yaratilmoqda, balki mavjud suv resurslarining uzoq muddatli 

saqlanishi ham ta’minlanmoqda. 

Andijon viloyatida jami sug'oriladigan umumiy er maydoni 254 ming 538 

gektar, shundan 60 ming 80 gektar paxta maydoni, 69 ming 413 gektar g'alla 

maydonlari tashkil etib, shundan 2023-2024 novegetasiya davrida 620,0 mln.m3 

suv ajratilgan bo'lib, amalda 521,0 mln.m3 (84 %), 2024 yil sug'orish davrida 

2040,7 mln.m3 suv ajratilib (100 %) sug'orish ishlari amalga oshirilgan. (2-

jadval)  

2-jadval 

Andijon viloyati tumanlarida 2023-2024 gidrologik yilda suvdan 

foydalanish va sug’orilgan maydonlar to’g’risida 

MA’LUMOT 

№ 
Tumanlar 

nomi 

Jami 

2023-2024 

novegetatsi

ya 

2024 

vegetatsiya 
Jami 

maydo

n 

shundan 

Limit 
Haqiq

at 
Limit 

Haqiq

at 
Limit 

Haqiq

at 

Paxt

a 
G’alla 

1 Andijon 167,8 165,9 30,8 28,9 137,0 137,0 20132 2655 3564 

2 Asaka 169,7 160,2 43,0 33,5 126,7 126,7 16115  2764 

3 Baliqchi 217,1 202,9 52,8 38,5 164,4 164,4 22773 8100 6716 

4 Bo'ston 161,8 155,0 43,9 37,1 118,0 118,0 14826 4002 4572 

5 
Buloqbosh

i 
122,9 116,5 

29,6 23,2 93,3 93,3 12295 1997 2754 

6 Jalaquduq 224,5 211,5 49,1 36,0 175,4 175,5 23297 3973 6516 

7 Izboskan 181,0 173,0 35,6 27,7 145,4 145,4 20917 6500 5847 

8 Ulug'nor 287,5 287,6 54,4 54,6 233,0 233,0 17167 8100 4486 

Andijon viloyati tumanlarida 2023-2024 yillarda suvdan foydalanish va 

sug’orilgan maydonlar dinamikasi 

 

 

 

Hosildorlik darajasining sezilarli oshishi. Ilmiy tadqiqotlar va amaliy 

tajribalarga ko‘ra, tomchilatib sug‘orish texnologiyasi joriy etilgan ekin 

maydonlarida hosildorlik o‘rtacha 20–40 foizga oshgani kuzatilgan. Masalan, 

pomidor, bodring, uzum va paxta kabi madaniy ekinlarda bu ko‘rsatkichlar 

ayniqsa yuqori bo‘lib, bunday o‘sish fotosintez jarayonining barqarorligi, 

tuproqdagi optimal namlik darajasi va o‘simlik fiziologiyasining izchil ishlashi 

bilan bog‘liqdir. Misol tariqasida, Andijon viloyatining Xo‘jaobod va Jalaquduq 

tumanlarida tomchilatib sug‘orishga o‘tgan fermer xo‘jaliklarida pomidor 

hosildorligi 35–38% ga, paxtada esa 25–30% ga oshgani qayd etilgan. 

O‘simliklarda agroekologik stress omillarining kamayishi. Tomchilatib 

9 
Qo'rg'onte

pa 
335,0 326,3 

94,5 85,8 240,5 240,5 25069 6118 8126 

10 Marhamat 169,5 159,0 43,2 32,7 126,3 126,3 15541 3650 5060 

11 Oltinko'l 148,6 144,8 35,4 31,6 113,2 113,2 14877 3640 4245 

12 Paxtaobod 188,4 183,8 38,1 33,4 150,3 150,3 18579 4444 6592 

13 Xo'jaobod 101,6 98,8 23,1 20,3 78,5 78,5 11655 1251 1769 

14 Shahrixon 185,3 176,4 46,7 37,8 138,7 138,7 21294 5650 6402 

Жами: 

2660,

7 

2561,

7 

620,

0 521,0 

2040,

7 

2040,

7 

25453

8 

6008

0 

6941

3 

 
1-rasm Andijon viloyatida 

sug‘oriladigon yer maydoni  

dinamikasi. 

 
2-rasm Andijon viloyatida sug‘rishga 

ajratilgan limitlari  dinamikasi. 

254538

60080 69413

Jami maydon

620 521

2040,7 2040,7

2023-2024 novegetatsiya Limit

2023-2024 novegetatsiya Haqiqat

2024 vegetatsiya Limit

2024 vegetatsiya Haqiqat

sug‘orish tizimi yordamida suv muntazam, o‘lchovli va ehtiyojga qarab 

yetkazilgani sababli o‘simliklar turli stress holatlaridan (masalan: qurg‘oqchilik, 

ortiqcha sug‘orish, o‘g‘itlarning noto‘g‘ri dozalarda berilishi) himoyalangan 

bo‘ladi. Doimiy va optimal namlik sharoitida o‘simliklarning ildiz tizimi sog‘lom 

rivojlanadi, bu esa ularning oziq moddalarga bo‘lgan talabini qondirish darajasini 

oshiradi. Vegetatsiya davrining qisqarishi va sifat ko‘rsatkichlarining 

yaxshilanishi. Tomchilatib sug‘orish nafaqat miqdoriy hosildorlikni, balki 

mahsulot sifatini ham oshiradi. O‘simliklarning barqaror o‘sish sharoitida bo‘lishi 

natijasida, ularning meva yoki tolasi zich, shakli bir tekis, oziq moddalar miqdori 

esa yuqori bo‘ladi. Shu bilan birga, ba’zi sabzavot va mevali ekinlarda vegetatsiya 

davri 7–12 kunga qisqarishi ham kuzatilgan. 

Ushbu omillar, o‘z navbatida, Andijon viloyati sharoitida qishloq xo‘jalik 

mahsulotlari eksport salohiyatini oshirishga, resurslar samaradorligini 

ta’minlashga va oziq-ovqat xavfsizligini mustahkamlashga xizmat qilmoqda. 

Amaliy asoslar. Tomchilatib sug‘orish tizimining amaliy asoslari texnologik 

jarayonlarning uzviyligi, agroekologik sharoitlarga moslashuvchanligi va 

iqtisodiy samaradorlik ko‘rsatkichlari bilan bog‘liq bo‘lib, bu texnologiyaning 

keng joriy etilishi uchun ishonchli poydevor yaratadi. a) Texnologiyaning 

ishlash prinsipi. Tomchilatib sug‘orish tizimi quyidagi asosiy komponentlardan 

tashkil topgan: 

Suv manbai → filtratsiya tizimi → magistral quvur → yon (sekundar) 

quvurlar → tomchilatkichlar (emisiyalar). Tizimning yuragi bo‘lgan 

tomchilatkichlar orqali suv past bosim ostida o‘simlikning ildiz zonasiga aniq 

miqdorda va uzluksiz yoki interval tartibida etkazib beriladi. Filtratsiya tizimi: 

Tomchilatib sug‘orish tizimi samarali ishlashi uchun suv tarkibidagi qum, loy va 

boshqa zarrachalarni ajratib oluvchi qumli, diskli yoki ekranga ega filtrlar 

o‘rnatiladi. Bu elementlar tizimda tomchilatkichlar tiqilib qolishining oldini oladi. 

Avtomatlashtirilgan boshqaruv: Zamonaviy tomchilatib sug‘orish tizimlari 

datchiklar, bosim regulyatorlari, vaqt relesi, hatto IoT asosidagi monitoring 

tizimlari orqali avtomatik tarzda boshqarilishi mumkin. Bu esa inson omilini 

kamaytirish, resurslardan to‘liq foydalanish va real vaqt rejimida nazoratni 

ta'minlaydi. b) Iqlim va tuproq sharoitiga moslashuvchanligi. 

Tomchilatib sug‘orish texnologiyasi turli agroekologik sharoitlarda 

samarali ishlashi bilan ajralib turadi: Qurg‘oqchil va sho‘rlangan hududlarda 

yuqori samaradorlik: Suvning faqat ildiz zonasiga yo‘naltirilishi tufayli 

bug‘lanish yo‘qotishlari minimal darajaga tushadi. Bu holat, ayniqsa Andijon 

viloyatining suv tanqis tumanlarida juda dolzarb hisoblanadi. Shuningdek, 

tuproqning sho‘r holatida suv yuzasida to‘planmaydi, natijada sho‘r 

moddalarning ko‘chishi va konsentratsiyasi kamayadi. Har xil relyef va maydon 

shakllariga moslashuvchanligi: Bu tizim nisbatan notekis relyefga ega joylarda 

ham muammosiz ishlaydi, ya’ni sug‘orishning teng taqsimlanishi ta’minlanadi. 

Har bir tomchilatkichning bir xil bosim ostida ishlashi orqali suv teng 

taqsimlanadi, bu esa doimiy hosildorlikni kafolatlaydi. c) Iqtisodiy 

samaradorlik. Tomchilatib sug‘orish texnologiyasi dastlabki bosqichda yuqori 

sarmoyani talab qilsa-da, uzoq muddatli istiqbolda iqtisodiy jihatdan o‘zini to‘liq 

oqlaydi: Boshlang‘ich sarmoya: Asosiy xarajatlar texnologiya o‘rnatilishi, 

quvurlar va boshqaruv uskunalari bilan bog‘liq. Biroq bu xarajatlar 2–3 yil ichida 

yuqori hosildorlik va resurs tejalishi hisobiga qoplanadi. Suv va o‘g‘it sarfining 

kamayishi: Suvdan 40–60% gacha tejash, shuningdek o‘g‘itlar bevosita ildiz 

zonasiga berilishi (fertigatsiya) natijasida ularning samaradorligi oshadi va isrof 

kamayadi.  

Xulosa va tavsiyalar. Tomchilatib sug'orish texnologiyasini kengroq joriy 

etish orqali suv resurslarini samarali boshqarish va hosildorlikni oshirish 

mumkin. Yangi texnologiyalarni tadqiq qilish va ularni mahalliy sharoitlarga 

moslashtirish ustuvor vazifa hisoblanadi. 

Yuqorida keltirilgan ilmiy-tadqiqot natijalari va amaliy tajribalar asosida, 

tomchilatib sug‘orish tizimi hozirgi davrning eng samarali va ekologik jihatdan 

maqbul sug‘orish texnologiyasi ekanligini ishonch bilan ta'kidlash mumkin. 

Mazkur tizim suv resurslarining chegaralanganligi sharoitida resurslardan 

oqilona foydalanish, hosildorlikni oshirish, agroekotizim barqarorligini saqlash 

hamda iqtisodiy foyda olish imkonini beradi. 

1. Hududiy joriy etish imkoniyati. Tomchilatib sug‘orish texnologiyasi 

O‘zbekiston Respublikasining barcha agroiqlim zonalarida, jumladan Andijon 

viloyatining sho‘rlangan, suv tanqis va notekis relyefga ega hududlarida ham 

muvaffaqiyatli joriy etilishi mumkin. Ushbu tizim turli xil ekinlar – sabzavotlar, 

bog‘dorchilik, uzumchilik va texnik ekinlar uchun yuqori samaradorlikni 

namoyon qilmoqda. 

2. Suv resurslarini tejash va oziq-ovqat xavfsizligi. Fermer xo‘jaliklari, 

agroklasterlar va boshqa dehqonchilik subyektlarida tomchilatib sug‘orish 

tizimini keng miqyosda tatbiq etish orqali yillik suv sarfini sezilarli darajada 

kamaytirish mumkin. Bu, o‘z navbatida, yangi yerlarni o‘zlashtirish, oziq-ovqat 

mahsulotlari ishlab chiqarishini barqarorlashtirish va oziq-ovqat xavfsizligini 

ta'minlashda muhim omil hisoblanadi. 

3. Davlat siyosati va qo‘llab-quvvatlash zaruriyati. Ushbu texnologiyaning 

keng miqyosda joriy etilishi uchun davlat tomonidan qo‘shimcha chora-tadbirlar 

ko‘rilishi lozim. Xususan: 

o Boshlang‘ich investitsiyalarni kamaytirish maqsadida subsidiyalar, 

imtiyozli kreditlar va soliq yengilliklari taqdim etilishi; 

o Fermer va agroklasterlar uchun amaliy o‘quv dasturlari, treninglar, 

texnik maslahat xizmatlari tashkil etilishi; 

o Innovatsion texnologiyalar ishlab chiqaruvchilari va mahalliy ishlab 

chiqaruvchilar o‘rtasida hamkorlik mexanizmlarini shakllantirish zarur. 

Ilmiy-tadqiqot ishlarini davom ettirish. Har bir hududning tuproq-iqlim 

sharoitiga moslashtirilgan individual tomchilatib sug‘orish rejimlarini ishlab 

chiqish, ularni lokal sharoitlarda sinovdan o‘tkazish va doimiy monitoring qilish 

ilmiy yondashuvni talab qiladi. Shu bois, qishloq xo‘jaligi ilmiy-tadqiqot 

institutlari, oliy o‘quv yurtlari va tajriba xo‘jaliklari o‘rtasida kooperatsion 

tadqiqot faoliyatini kuchaytirish zarur. 

